
KLAUSULA TEKNIKOEN AGIRIA
1025/2023 espedientea

“GAZTETXO PROGRAMA” PROIEKTUAREN DISEINUA, KUDEAKETA ETA EBALUAZIOA

“Gaztetxo programa” proiektuaren diseinua, kudeaketa eta ebaluazioa kontratuaren alderdi
teknikoak zehazten dira dokumentu honetan.

Galdakaoko 12-18 urte bitarteko gazteentzako urte guztiko aisialdi zerbitzuak eskaintzea du
helburu, balore hezitzaileak sustatuz eta bereziki genero ikuspegia eta euskararen sustapena
txertatuz.

1. KONTRATUAREN XEDEA

Galdakaoko 12-18 urte bitarteko gazteentzako urte guztiko aisialdia zerbitzuak eskaintzea du
helburu, balore hezitzaileak sustatuz eta bereziki genero ikuspegia eta euskararen sustapena
txertatuz.

Programa barruan hainbat ekintza antolatzen dira: Usansolo, Aperribai, Plazakoetxe eta Indarra
Gazte Topagune zerbitzuen kudeaketa eta opor saietako gazte udalekuen kudeaketa ere.

Honako hauek dira kontratuarekin estali nahi diren behar motak eta horien irismena:

» Galdakaoko udaleko gazteria arloaren helburuetako bat da 12-18 urte bitarteko gazteei
aisialdi programa hezitzaile integrala eskaintzea da.

» ‘“Gaztetxo programa” aisialdiko eskaintza hau urte guztian zehar aurrera emango da.

» Aisialdi hezitzailea lantzeko programa “Gaztetxoak porgrama” aniztasunaren
errespetua, parekidetasuna eta aukera berdintasuna oinarri izanik, naturarekiko
errespetua, euskararen erabilera, menpekotasunen prebentzioa, kultur aniztasuna, eta
feminismoa bezalako balioak landuko dira.

» Gazteria salletik, gazteen artean euskararen erabilera lantzeko “Gaztetxo programa”
espazio egonkor ezin egokiagoa dela uste da, egunerokotasunean garatzen diren
harremanetan lantzen ematen baitira heziketa prozesu iraunkorrenak.

» Feminismoa eta parekidetasuna Gazteria Sailak erdigunean dituen baloreak izanik,
“Gaztetxo programa’k balio hauen erro eta oinarri izateko espazio paregabeak dira.

» 12-18 urte arteko gazteek interes, behar eta nahi anitzak dituzte eta gazte topaguneek
aniztasun hau kontuan izanik antolatu eta programatuko dute.

» Herrian zehar dauden espazio egonkorretan, hezitzaileak gazteekin dinamizazio
jarduerak burutzen dituzte, heziketa harreman sendoak eta seguruak sortuz.

» Gazteei ez ezik beraien familiei zuzendutako esku-hartzea eta ekintzak ere programatu
eta antolatuko dira.

» Udalak espresuki, “Gaztetxo programa’ko helburuak betetzeko udaleko lokal batzuk
ditu izendatuta. Gazte Topaguneak leku hauetan kokatzen dira: Indarra (Urreta 16),
Plazakoetxe (Plazakoetxeko 1.go txaleta) , Aperribai (Eperlanda 49) eta Usansolo
(Iturritxu).

Gazteei zuzendutako programa “Gaztetxo programa”, ondo pasatzea eta gozatzea bilatzeaz
gain, baloreetan hezteko helburu nagusia dutenak. Gazteen heziketa prozesuan emantzipazioa,

autonomia, sormena eta izpiritu kritikoa sustatzea ezinbestekotzat jotzen ditu Gazteria Sailak
eta “Gaztetxo programa’estrategikoa da.

Harremanetarako eta topagunerako programak dira, gazteen artean harreman esanguratsuak
sortzeko aukerak ematen dituztenak. Nerabezaroan areagotu egiten da pertsonek eurenak
sentitzen dituzten denboren eta espazioen beharra; nahiago izaten dute berdinekin egon.
“Gaztetxo programa” denbora eta espazio hori berdinekin konpartitzeko aukera egonkorra eman
nahi duten uneak dira. Denbora eta espazio hau, hezitzaile erreferenteekin partekatzen da.

Aisialdi hezitzailea lantzeko uneak izan behar dute “Gaztetxo programa”. Ondo pasatzea eta
dibertitzea ahaztu gabe, balio hezitzaileak landuko dira. Aniztasunaren errespetua,
parekidetasuna eta aukera berdintasuna oinarri izanik, naturarekiko errespetua, euskararen
erabilera, menpekotasunen prebentzioa, kultur aniztasuna eta feminismoa bezalako balioak
oinarri izanik diseinatu eta programatuko dira.

Euskara izango da programen hizkuntza eta jarduera guztiak euskaraz garatuko dira.
Horretarako, beharrezkoak diren baldintza guztiak bermatuko dira: hezitzaileen jakintza,
euskarazko materialak eta abar. Gurasoekin euskaraz zein gazteleraz hitz egingo da. Hizkuntza
paisaian euskararen presentzia bermatuko da.

Programetan emakumeen eta gizonen arteko elkarbizitza osasuntsua eta aukera berdintasuna
bermatzeko bitartekoak jarriko dira: proiektu eta esku-hartze guztian genero irizpidea kontuan
hartuko da.

2. EZAUGARRI BEREZIAK

“Gaztetxo programa’k, Galdakaoko udaleko Gazteri saileko programak, ondorengo ezaugarrik
izango ditu:

ONDORENGO ZERBITZUAK ESKAINI BEHAR DIRA:

2.1. TOPAGUNEEN DINAMIZAZIOA ETA KUDEAKETA:

0 12-18 urte bitarteko gazteentzako Indarra, Aperribai, Plazakoetxe eta Usansolo
Topaguneak zabalduko dira. Ordutegiak eta irekiera orduak gorago zehazten
dira.

o Hileroko programazio tematikoak proposatuko dira. Gazteen interesak,
beharrak eta nahiak kontua izanik sortuko dira programa hauek. Topaguneen
ekintzen diseinuan eta aurrera eramatean gazteen parte hartzea kontuan
izango da.

0 Herriko elkarte desberdinekin elkarlana eta herrian antolatzen diren beste
ekintza batzuetan parte hartzea programazioaren barruan kontuan izango da

o Gazte topaguneen irekiera egunak eta ordutegia:

= 12-16 urte bitarteko gazteentzako Aperribaiko eta Usansoloko
Topaguneak 17:00etatik 20:00etara zabalduko dira. Astean gutxienez
4 egunez eta hauetatik 2 egun asteburua izango dira (ostirala,
larunbata edota igandea).

= 12-14 urte bitarteko gazteentzako Indarra Topagunea 17:00etatik
20:00etara zabalduko da. Astean gutxienez 4 egunez eta hauetatik 2
egun asteburua izango dira (ostirala, larunbata edota igandea).

= 15-18 urte bitarteko gazteentzako ekintzak Plazakoetxe Topagunea
20:00etara zabalduko da. Astean gutxienez 4 egunez eta hauetatik 2
egun asteburua izango dira (ostirala, larunbata edota igandea).

o Egutegia: ekintzak programatzeko epea urtarriletik ekainera eta iraila erdialdetik
abendura arratsaldez izango da. Irteera edo egun berezietan bestelako
ordutegiak planteatu daitezke. Beti ere gazteen disponibilitatea kontuan izanik
eta udaleko Gazteria sailarekin adostuta.

o Planifikazio eta antolaketa epea: Iraileko lehen hamabostaldia zeregin
hauetarako gordeko da. Abuztua opor garaia izango da (gazte eta
langileentzat) eta iraileko lehen 2 asteak Gazte Topaguneak gazteentzako itxita
egongo badira ere, langile taldeak koordinazio eta antolaketa lanetarako tartea
izango du. lraileko 2 aste hauetan egutegiak horrela eskatzen badu (herriko
jaiak, Santakurtzak, ospatzen diren egunen arabera) gazteekin lan egin
beharko da.

2.2.ASTE SANTU ETA GABONETAKO OPOR SASOIETARAKO DINAMIZAZIO
EKINTZAK: Topaguneetan ekintza bereziak egingo dira Gabonetan eta aste
santuan: beldurrezko pasabidea, scape room-ak, irteerak Galdakaotik kanpo eta
herrian, tailer bereziak,.... Goizez, arratsaldez edo egun osokoak izan daitezke
ekintzak.

2.3.UZTAILEKO GAZTE UDALEKUEN DISEINUA, ANTOLAKUNTZA, KUDEAKETA
ETA GAUZATZEA:
Uztailean antolatuko dira udako gazte udalekuak, 4 astez uztaileko lehen astelehenetik
hasita. Urteko jai egunen arabera 19 edo 20 egun iraungo du udalekuak astelehenetik
ostiralera.

Plaza kopurua aurretiaz egingo den izen ematearen arabera zehaztuko da, ez da 120 gazte
baino altuago izango, beti ere legeak ezartzen duen begirale-gazte ratioa kontuan izango
da. Topaguneak direnez Gazte udalekuetako espazio egonkorrak, 4 talde sortuko dira eta
Topagune bakoitzean gazte talde bat sortuko da. Gazte talde bakoitzeko kopurua eta
dagokion hezitzaile kopurua izen ematearen arabera zehaztuko da. Aniztasun funtzionala
duten pertsonen parte hartzea bermatuko da, beharrezko kasuetan begirale laguntzaileak
ezarriz.

Gazte hartzaileak: 2023 urtean, batez ere Galdakaon erroldatuta dauden gazteak, eta
2005/01/01etik 2010/12/31ra bitartera jaiotakoak direnak. Hurrengo urteetarako, data horiek
egokitu egingo dira adin-tarte bera kontuan hartuta. Galdakaoko udalerrian erroldatuta ez
dauden pertsonek gazte udalekuetara joateko aukera izango dute, betiere plaza librerik
badago. Eskainitako plazak baino eskabide gehiago egoteagatik zozketa egin beharko
balitz, Galdakaoko udalerrian erroldatuta ez dauden pertsonak automatikoki itxaron-
zerrendan sartuko lirateke.

Gazte Udalekuen ezaugarriak hauek izango dira:
» Goizeko ordutegia izango dute 10:30-13:30 Galdakaon ekintzak egiten direnean.

Astean 2 aldiz irteera bereziak egingo dira, 10:30-16:30 ordutegiarekin. Irteera
egunetan ordutegia luzatuko da eta ekintzak arratsaldera arte eginez. Irteera bat
gutxienez Galdakaotik kanpo egingo da.

Proposatzen diren ekintzak: Egun bakoitzean ekintza berezi bat edo batzuk
antolatuko dira. Galdakaon edota Galdakaotik kanpo antolatuko dira ekintzak.
Ekintza berritzaileak eta gazteentzat erakargarriak direnak izango dira udalekuaren
oinarri:

e Kirol ekintzak:. Surf, patinajea, parkour, eskalada, skate...

¢ Mendi irteerak, ginkana edo froga-jolasak.

e Bestelako ekintzak: eskulanak, scape-room, robotika tailerrak, youtuber
tailerra, bideo sorkuntza, musika edo dantza tailerrak, graffitia...

e Ekintza guztiek zeharka balore desberdinak lantzea helburu izan behar
dute: euskararen erabilera eta sustapena, ingurumenaren errespetua,
kultur aniztasuna, emakume zein gizonek berdintasunez parte
hartzekoak....

Topaguneak izango dira udalekuak aurrera eramateko espazio egonkorrak baina
herriko (kalea, frontoiak,...) beste espazio batzuk ere erabili ahal izango dira.
Horretarako denborarekin udalari dagokion eskaera egingo zaio.

Izen ematea: Gazte Udalekuen izen emate prozedura esleipendunak aurrera
eramango du. lzen ematea telefonoz, aurrez aurre eta modu digitalean egiteko
aukera eskainiko da. Udalak ezarriko duen prezio bat izango dute udalekuek eta
esleipendunak behin udalekuak bukatuta, urtero likidatuko du jasotako diru-kopurua
udalak adierazten dion eran. Udalarekin adostuko da prozedura guztia.

Balorazioa etengabea egingo da. Asteroko ebaluazio txostenak entregatuko dira.
Eguneroko intzidentziak idatziz jasoko dira eta behar denetan udalari informatu.
Udalekuen bukaeran balorazio txosten bat entregatuko da. Erabiltzaileen iritzia
jasotzeko tresnak diseinatu eta inplementatuko dira.

2.4.HERRIKO JAIETAKO SANTAKURTZETAKO *“GAZTE KUADRILLEN LEHIAKETA’REN

DINAMIZAZIOA: Kultura sailarekin elkarlanean, jaietako Kuadrilla txapelketarekin batera

egiten den, 12-16 urte bitarteko gazteen kuadrilla txapelketa antolatzea. Arauen diseinua,
frogen aukeraketa, izen ematea, frogen jarraipena, puntuazioen jasotzea eta publikatzea
eta sarien kudeaketa.

2.5. ZERBITZUA UDALEKO ESPAZIO HAUETAN AURRERA ERAMANGO DA:

Indarra Topagunea: Urreta 16. kalean kokatu dagoen Indarra zentroa.
Plazakoetxe Topagunea: Plazakoetxeko 1. eraikinean kokatuta dagoen espazioa.
Aperribai Topagunea: Eperlanda 49an kokatutako lokala.

Usansolo Topagunea: Iturritxu kaleko udal lokalean.

Ekintza puntualak ere progra matuko dira herriko beste kokapen batzuetan.

2.6. PROGRAMAREN EBALUAZIOA: balorazioa etengabea egingo da eskaintzen den
zerbitzua hobetzeko tresna estrategiko bezala ulertuz. Asteroko koordinazio, planifikazio eta
ebaluazio saioak egingo ditu talde hezitzaileak eta hemen jasotako datuak, beharrak, interesak
edo informazioa udaleko Gazteria sailaren konpartituko dira adosten den maiztasunarekin.

3. PROTOKOLOAK:

“Gaztetxo programa”-ren arlo desberdinetako lan protokoloak definitu eta jarriko dira martxan.
Protokolo hauek zehatzak eta errealitatearekin bat datozenak izango dira. Tresna eta baliabide
desberdinak proposatuko dira eta ardurak eta zereginak zehaztuko dira. Momentuan indarrean
dauden legeen araberako protokoloak izango dira. Hori dela eta, horretarako jarduketa-
protokolo berezik aurkeztea eskatzen da, eta proiektu teknikoaren barruan baloratuko dira.

Ondorengo protokoloak definituko dira eta programako ekintza desberdinen ezaugarri eta
egoeretara moldatuko dira:

e Tratu onen protokoloa: Haur eta Nerabeak indarkeriaren aurrean babesteko 8/2021
Lege Organikoak 47. eta 48. artikuluetan ezartzen dituen protokoloa definitu, zehaztu
eta kudeatuko da.

e Segurtasun protokoloa: gorabehera, istripu edota erorketen kasuan jarraituko den
protokoloa jasoko du, eta jarraituko den protokoloa -erabiltzaileen segurtasuna
bermatzeko.

e Jasotzeko eta itzultzeko protokoloa: erabiltzaileak adin txikikoa izanik jasotzeko eta
itzultzeko protokoloak eta beharrezko baimenak zehaztuko eta kudeatuko dira.

4. PROIEKTU BAT ENTREGATUKO DA ETA EDUKI HAUEK JASOKO DITU (gutxienez):

“Gaztetxo programa”-ko proiektuaren gutxieneko edukiak hauek izango dira:

e Programen definizioa, xedea, helburuak, adierazleak, metodologia eta ebaluazioa.

e Galdakaoko gazte errealitatearen diagnostikoa eta proiektuek bertan beteko dituzten
funtzioak. Herriko elkarteekin egingo den elkarlanaren deskribapena.

e Balio hezitzaileen lanketa proposamena eta proiektuan nola txertatuko diren.

e Feminismoa txertatzea: Proiektuaren planteamendu guztian feminismoa txertatuko da.
Helburuetan, adierazleetan, metodologian, ekintzetan,... emakumeek jasaten duten
ezberdintasuna kontuan izan eta nola landuko den adierazi behar da eta egoera
kudeatzeko adierazleak eta neurriak azaldu. Feminismoa lantzeko ekintza espezifikoak
planteatuko dira.

e Euskararen sustapenerako plangintza zehatza: euskara zerbitzu-hizkuntza programen
irudia eta hirugarrenekiko harremana) eta lan-hizkuntza (barne-komunikazioa,
pertsonen kudeaketa, kanpo-harremanak eta kudeaketa-sistema) izan beharko da eta
plangintza batean adieraziko da. Beren-beregi euskararen normalizazio eta erabilera
sustatzeko ekintzak programatu beharko dira gazteen errealitatea eta interesak kontuan
izanik.

e Programazioa: Planteatzen den ekintza deskribapena eta egutegia. “Gaztetxo
programa’-ko ekintzen deskribapena, helburuak, hartzaileak, iraupena, beharrezko
materiala eta beharrezko diren datu guztiak. Ekintzen deskribapen zehatza egin den
baloratuko da (helburuak, hartzaileak, iraupena, beharrezko materiala eta beharrezko
diren datu guztiak).

o Gazte Topaguneen kasuan: gutxienez 3 hilabeteko ekintza egutegi
proposamen bat entregatuko da.

o Uztaileko wudalekuen kasuan: gutxienez aste bateko ekintza egutegi
proposamen bat entregatuko da.

Baliabideak: proiektua aurrera eramateko beharrezkoak diren baliabideen azalpena.
0 Materialak: material zerrenda zehatza.

o Giza-baliabideak: lan taldearen deskribapena, koordinazio eta antolakuntza
eredua eta langileen funtzioak eta ezaugarriak. Curriculum zehatzak ez dira
proiektu teknikoan atxikituko ezta tituluak ez ikastaroak.

Protokoloak: protokolo desberdinen azalpena: tratu onen protokoloa, segurtasun
protokoloa eta jasotzeko eta itzultzeko protokoloa definitu da programa bakoitzerako.

Ekintzen eta espazioen zabalkundea egiteko komunikazio proposamena. Komunikazio
ekintza desberdinak planteatuko dira adinaren eta Galdakaoko gazteen errealitatearen
arabera.

Hobekuntzak programazio eta materialen atalean azaldutako ekintzez eta materialez
gain bestelako material edo ekintza bereziak jaso ahalko dira atal honetan eta
hobekuntza moduan baloratuko dira. Udalari kostu ekonomiko gehigarririk ez dio
suposatuko. Hobekuntzak arlo honetakoak izan daitezke:

e Material berriak erostea: bideo-jolasak, Mahai-jokoak, jolas erraldoiak, liburuak
eta komikiak,.. Materialak banan-banan zehaztasunez azaldu beharko dira.

e Ekintzetan banatzeko sariak: sarien deskribapen zehatza egin beharko da eta
banatuko den kopurua.

e Galdakaokotik kanporako irteeretarako ekintza bereziak ere onartuko dira:
museoetara eta bestelako kultur ekipamenduetara irteerak, scape-room salak,
kirol abentura ekintzak, parkeetara sarrerak...

Proiektua euskaraz entregatuko da.

ENPRESA ADJUDIKAZIODUNAREN BETEBEHARRAK:

Jardueren kudeaketa, antolakuntza, zabalkundea, garapena, jarraipena eta ebaluazioa
egiteaz arduratuko da.

Gazteriaren eta kolektiboen eskaerei arreta jarriko die eta modu egokienean bideratuko
ditu, kolektibo hartzailearen parte hartzea eta inplikazioa lortze aldera.

12-18 urte arteko gazteen kolektiboari zuzendutako jardueren eskaintza egokitzea,
Galdakaoko udaleko gazteria arloan dauden gainerako zerbitzuekin koordinatuta.
Topaguneetako erabiltzaileen datuak jaso eta kudeatzea. Indarrean dagoen Datu
Babeserako Legearen araberako erabilera emanaz.

Topaguneetako asistentzia datuak jasotzea.

Gazteen kolektiboarekin lan egiten duten udalerriko elkarte eta eragileekin
harremanetan jartzea, zerbitzua optimizatzeko helburuarekin.

Adjudikaziodunak udaletik izendatuta dagoen kontratuaren arduradunarekin koordinatu
eta komunikatuko dira. Galdakaoko udalaren Gazteria Sailaren gainerako zerbitzuekin
koordinatzea.

Gazteria Sailetik deitzen diren koordinazio-bilera guztietara joatea. Arlo arteko
koordinazio sareetan parte hartzea: gizarte ongizatea, berdintasuna,...

Programatutako jardueren zabalkundea egingo da Gazteria Sailak adierazitako
jarraibide, logotipo eta irudiari jarraituz.

Urte guztiko programazio zehatza entregatuko du enpresa adjudikaziodunak 3 hilero.
Bertan ekintza bakoitzaren deskribapena, helburua, hartzaileak, iraupena, beharrezko
materiala, aurrekontua eta beharrezko diren datu guztiak jasoko dira. Uztailean
programazio berezia egiten denez ekintzen zehaztapena hilabete aurretik entregatuko
da.

Galdakaox.
Udala

e Jarduera-programa garatzeko behar diren kudeaketa guztiak egingo ditu: jarduerak
garatzeko materialak eskuratzea, aldez aurreko publizitatea, argitalpenak, joan-etorriak,
ostatu gastuak eta ekintzen eragin ditzaketen bestelako gastuak.

¢ Adjudikaziodunak balorazio txostenak aurkeztu beharko dizkio aldian-aldian Gazteria
Sailari. Jasoko diren edukiak ondorengoak dira: asistentzia, egindako jarduerak eta
hauen ebaluazioa, aurrekontuaren exekuzioa.

e Urteko balorazio orokor bat entregatuko du adjudikaziodunak irailean. Eduki hauek
izango ditu balorazio orokorrak: planteatuko helburuen balorazioa, jarduerak,
asistentzia datu orokorrak, lan taldearen balorazioa, gastuen zerrendatzea eta
hobetzekoak.

e Zerbitzuaren prestazioan zehar, Gazteria Sailak egokitzat jotzen dituen beste eginkizun
batzuk agindu ditzake, zerbitzuak funtzionamendurik onena izan dezan eta beti ere,
enpresa adjudikaziodunarekin ados jarrita.

e Lizitatzaileek zerbitzua bere osotasunean eskaini beharko dute, eta horrela eskatzen
bazaio ondoko gastuen kostuak banan-banan adierazi beharko ditu: langile gastuak
(koordinazioaren, hezitzaileen eta begiraleen gastua banatuta), Topagune bakoitzean
egindako jarduerak, publizitatea, gastu orokorrak eta kudeaketa gastuak eta
aplikatutako BEZaren portzentajaren zenbatekoa.

e Jarduera-programa ekintza bakoitzak banaka-banaka duen aurrekontuarekin
aurkeztuko da.

e Udalak aurkeztutako programa alda dezake, interes publikoaren arrazoiengatik,
beharrizan berriak edo ustekabeko arrazoiengatik, enpresarekin ados jarrita.

6. ENPRESA ADJUDIKAZIODUNAREN LANGILEAK

Enpresa adjudikaziodunak koordinatzailea edo arduradun bat izendatuko du, Udalarekin
harremanetan egoteko solaskidea izango dena eta zuzendaritza lanak egingo dituena.
Zerbitzua emango duten langileekin mantendu beharreko komunikazioa enpresak izendatutako
bere bitartez gauzatuko da.

Horretaz gain, zerbitzua betetzeko proposatzen diren langileek ikasketa eta esperientzia
nahikoa eta egokia beharko dute izan. Zerbitzua beteko duten pertsonek honako betebeharrak
izango dituzte: aisialdiko begirale titulua, edota gutxienez bi urteko esperientzia izatea,
kontratuaren helburuarekin lotura izan dezaketen lanetan.

Esleipendunak ondorengo langileak, gutxienez, atxikituko ditu kontratura:

e Koordinatzailea: 1
e Hezitzaileak: 4
e Hezkuntza ez-formaleko begiraleak: beharrezko direnak

e Laguntzazko begirale berezia: 1

1. Koordinatzailea: Koordinazio-eginkizunak dituen pertsona bat kontratatuko du jarduera-
programa garatzeko behar diren kudeaketak egin ahal izan ditzan. Bizkaiko Esku-
hartze sozialeko lan hitzarmenaren 2. Kategoriaren koka daiteke. Gutxienez 20 orduko
lan-jarduna izango du programek eskatzen dituen koordinazio lan guztiak egiteko.
Gastuen estimazioa egiterakoan urteko lan-jardunaldiaren % 53,33 kontuan hartu da.

Lizitatzaileak ondoko edozein titulazioren jabea den pertsona bat atxikitzeko
konpromisoa hartu beharko du:

2.

3.

Galdakaox.
Udala

o Gizarte eta lege zientziak eta arte eta giza zientzien arloko unibertsitateko

tituluren bat izatea (diplomatura edo gradua).
https://www.ehu.eus/eu/web/estudiosdegrado-gradukoikasketak/aurtengo-
graduak.

o 30 orduko trebakuntza genero berdintasun edota feminismo arloan (ikastaro
berdinean egindakoak edo desberdinetan).

o Euskarako C1 titulua
o0 Honez gain gutxienez bi urteko esperientzia izango du antzeko lanetan.

Hezitzaileak: 4 hezitzaile, Topagune bakoitzean (kokapen bakoitzerako bat), jarduera-
programa garatzeko behar diren lanak egin ahal ditzaten. Bizkaiko Esku-hartze
sozialeko lan hitzarmenaren 2. kategorian koka daiteke.

Hezitzaileek lan jarduna zerbitzuaren beharren araberakoa izango da:

o Irailetik-ekainera: gazteekin esku-hartze zuzena egiten den eta Topaguneak
zabalik dauden ordutegia besteko lan-jarduna izango dute. Esku hartze
zuzeneko orduez gain koordinazio eta prestaketa orduak ere izango dituzte.
Gastuen estimazioa egiterakoan urteko lan-jardunaldiaren % 36,70 kontuan
hartu da.

0 Uztaila: gazteekin esku-hartze zuzena egiteko Gazte udalekuak martxan
dauden ordutegia besteko lan-jarduna izango dute eta honez gain koordinazio
eta prestaketa orduak ere izango dituzte. Gastuen estimazioa egiterakoan
urteko lan-jardunaldiaren % 6,48 kontuan hartu da.

0 Abuztua: zerbitzua itxita egongo da.

Lizitatzaileak ondoko edozein titulazioren jabea den pertsona bat atxikitzeko
konpromisoa hartu beharko du:

0 Gizarte eta lege zientziak eta arte eta giza zientzien arloko unibertsitateko

tituluren bat izatea (diplomatura edo gradua).
https://www.ehu.eus/eu/web/estudiosdegrado-gradukoikasketak/aurtengo-
graduak.

o 15 orduko trebakuntza genero berdintasun edota feminismo arloan (ikastaro
berdinean egindakoak edo desberdinetan).

o Euskarako C1 titulua
o0 Honez gain gutxienez bi urteko esperientzia izango du antzeko lanetan.

Hezkuntza ez-formaleko begiraleak: hezitzaileen laguntzaile funtzioak beteko dituzte.
Gazteekin ekintza eta jarduera desberdinak Bizkaiko Esku-hartze sozialeko lan
hitzarmenaren 4. Kategoriaren araberako lan baldintzak izan ditzake. Esku-hartze
zuzenean arituko dira ekintzak aurrera eramaten diren egutegi eta ordutegian.

o Irailetik-ekainera: beharrezko diren begiraleak kontratuko dira, gazteekin esku-
hartze zuzenean arituko direnak (Topaguneak zabalik dauden ordutegiaren

4.

Galdakaox.
Udala

3/4etan gutxienez, kokapen bakoitzean begirale figura bat egongo da). Esku
hartze zuzeneko orduez gain prestaketa orduak ere izango dituzte.

*Estimazioa bat egin da eta 4 begirale behar direla kalkulatu da,
bakoitza astean 3 egunez Topagune bakoitzera joango dena. Gastuen
estimazioa egiterakoan urteko lan-jardunaldiaren % 22,24 kontuan
hartu da.

o Uztaila: Begiraleen kopurua Topagune bakoitzeko gazteen izen-emate
kopuruaren baitan zehaztuko da, emakumezkoen eta gizonezkoen presentzia
orekatuarekin. Indarrean dagoen araudiak aisialdiko jardueretarako ezar
ditzakeen ratioak errespetatuko dira. Begiraleen lan-jarduna  udalekuen
ordutegien bestekoa izango da gutxienez. Esku hartze zuzeneko orduez gain
koordinazio eta prestaketa orduak ere izango dituzte.

*Estimazio bat egin da eta 4 begirale beharko direla kalkulatu da:
udalekuan gehienez parte hartu dezaketen gazte kopuruaren arabera
(120 gazte gehienez) eta adin honetarako gomendatzen den gazte
ratioa kontuan izanik (1-15 gazteko begirale 1). Gastuen estimazioa
egiterakoan urteko lan-jardunaldiaren % 6,48 kontuan hartu da.

Lizitatzaileak ondoko edozein titulazioren jabea den pertsonak kontratatuko ditu:

o Bigarren hezkuntza maila edo oinarrizko lanbide heziketa (batxilergoa edo erdi
mailako lanbide heziketa) eta aisialdiko begirale titulua.

o0 8 orduko trebakuntza genero berdintasun edota feminismo arloan (ikastaro
berdinean egindakoak edo desberdinetan).

o Euskarako C1 titulua

0 Honez gain gutxienez bi urteko esperientzia izango du, bere lan funtzioekin
lotura izan dezaketen lanetan.

Laguntzazko begirale bereziak: Beharrizan fisiko, psikiko edo zentzumenezko bat duten
erabiltzaileek izena emanez gero, esleipendunak laguntzazko begiraleak edo
horretarako bereziak izan beharko ditu.

Enpresa esleipendunak zerbitzuaren prestazioari atxikiko dizkio, kontratu hau arautzen
duen Administrazio Pleguan aurreikusitako prezioan, aniztasun funtzionalaren kasuan
laguntzazko begirale berezi 1, banakako arreta behar duten beharrizan fisiko, psikiko
edo zentzumenezko bat duten haurren arretarako, betiere familiak beharrezkoak diren
txosten tekniko edota medikuen bitartez egiaztatzen baldin badu.

Bizkaiko Esku-hartze sozialeko lan hitzarmenaren 4. Kategoriaren araberako lan
baldintzak izan ditzake. Esku-hartze zuzenean arituko dira “Gaztetxo programa’
martxan dagoen ordutegian eta egutegian. Gutxienez ere begirale 1 atxikituko da.
Begiralearen lan-jarduna ordutegien bestekoa izango da. Esku hartze zuzeneko orduez
gain prestaketa orduak ere izango ditu.

Lizitatzaileak ondoko edozein titulazioren jabea den pertsonak kontratatuko ditu:

o Bigarren hezkuntza maila edo oinarrizko lanbide heziketa (batxilergoa edo erdi
mailako lanbide heziketa) eta aisialdiko begirale titulua.

Galdakaox.
Udala

o 8 orduko trebakuntza genero berdintasun edota feminismo arloan (ikastaro
berdinean egindakoak edo desberdinetan).

o Euskarako C1 titulua

o0 Honez gain gutxienez bi urteko esperientzia izango du antzeko lanetan.

Langile hauek kontratura atxikitzeaz gain, enpresa adjudikaziodunak arduradun bat izendatuko
du, beharrezko denean udala berarekin harremanetan jartzeko. Derrigorrez atxikitutako
langileetariko bat izan daiteke edo ez.

Programaren garapenean ohiko komunikazio hizkuntza euskara izango denez, kontratuaren
exekuziorako esleitutako langileak euskararen gaitasun maila edo jakintza egiaztatu beharko
dute. Koordinazio, hezitzaile eta begirale lanetan ibiliko direnek C1 ziurtagiriaren mailaren edo
baliokidearen euskara-ezagutza egiaztatu beharko dute (48/2009 Dekretua, Hizkuntzen
Europako Erreferentzia Marko Bateratua egokitzekoa). Begiraleen kasuan, ama- eta familia-
hizkuntza euskara badute eta euskararen ahozko maila menderatzen badute, egiaztatzeko
agiririk izan ez arren, euskaldun zaharrak direla eta maila egokia dutela dioen ziurtagiri bat
aurkeztu beharko dute; ziurtagiria homologatutako euskaltegi batek eman beharko du. Goi
mailako ikasketak euskaraz egin dutenek hori egiaztatzen duen agiria aurkeztu beharko dute,
eta maila egiaztatutzat emango litzateke.

Kontratatutako langileek laneko legeriak eta indarrean dagoen gizarte segurantzak eskatzen
dituzten baldintzak bete beharko dituzte. Bizkaiko Esku-hartze sozialeko lan hitzarmenaren
barruan zehaztuko dira lan baldintzak, eta langileen lan kategoria gutxienez aisialdiko
hezitzailea izango da.

Enpresak egiaz, eraginkortasunez eta aldian-aldian enpresario guztiek bere langileekiko
berezkoa duten zuzendaritza-boterea egikarituko du, soldaten negoziazioa eta ordainketa,
baimenak, lizentziak eta oporraldiak, ordezkapenak, lan-arriskuak prebenitzeko legezko
betebeharrak, diziplinako zehapenak, egoki denean, ezartzea, eta ondorioztatzen diren Gizarte-
segurantzako ondorioak beregain hartuz; bereziki, kotizazioen eta prestazioen ordainketa eta,
orokorrean, enplegatzailearen eta enplegatuaren arteko hitzarmen-harremanetik eratorritako
eskubide eta betebehar guztiak. Udalak horrela eskatuko balu, dagokion fakturarekin batera,
langileen Gizarte Segurantzako gastuen, soldaten eta dagokien PFEZ atxikipenaren
ordainketen ziurtagiriak entregatuko beharko ditu adjudikaziodunak.

26/2015 Legeak aldatzen duen Adingabearen Babes Juridikoari buruzko 1/1996 Lege
Organikoan ezarritakoaren arabera, adjudikaziodunak adingabeekin lan egingo duten langile
guztien Sexu-deliturik egin ez izana egiaztatzeko ziurtagiri negatiboak aurkeztu beharko ditu.

Legeak subrogazio baldintzen inguruan aipatzen duena beteko da.

Zerbitzuari atxikitako langileek edozein arrazoirengatik dituzten bajak, adjudikaziodunak bete
beharko ditu, berehala, ahal den arinen Gazteria Sailari jakinaraziz.

Galdakaox.
Udala

Adjudikaziodunak proiektuan proposatutako lan taldean aldaketarik egiten badu, aurretiaz
udalari jakinarazi beharko dio eta lan talde berriak udalaren oniritzia jaso beharko du.

5. UDALAREN BETEBEHARRAK:

¢ Galdakaoko udalak adjudikaziodunaren esku gune partekatu bat jarriko du Indarra
lokalean proposatutako koordinatzailearen esku. Bertako ura eta argiaren kontsumoko
gastuak, mantenu eta zainketako gastuak Galdakaoko udalaren kargura izango dira,
baina enpresa adjudikaziodunak bulegoko materiala eta tresna informatikoak jarriko
beharko ditu.

e Udalak esleipendunari beren-beregi, helburu hauek betetzeko dituen lokalak
erabiltzeko baimena emango dio. Gazte Topaguneak leku hauetan kokatzen dira:
Indarra (Urreta 16), Plazakoetxe (Plazakoetxeko 1. txaleta), Aperribai (Eperlanda 49)
eta Usansolo (Iturritxu). Lokal hauen mantenu eta zainketa gastuak udalaren gain
izango dira.

e Udalak arduradun bat izendatuko du (kontratuaren arduraduna) eta berau izango da
enpresa adjudikaziodunarekin koordinatu eta komunikatuko dena.

